
Shivalingarchanaphalam

శివలిఙ్గార్చనఫలమ్

(శివరహస్యాన్తర్గతే  మహాదేవాఖ్యే)
- శివగౌరీసంవాదే -

ఈశ్వర ఉవాచ ।
కా వివక్షాస్తి తే సుభ్రు నిఃశఙ్కం మే వదాగ్రతః  ॥ ౩౨॥
త్వం మే శక్తిః పరా దేవీ త్వయాహం శక్తిమాన్ శివే ।
త్వత్తేజసా జగద్వ్యాప్తం సదేవాసురమానుషమ్ ॥ ౩౩॥
రహస్యం వా ప్రకాశం  వా వదామి ప్రముదే  త్వయి ।
త్వం మే శరీరాధికృతా వద మే తం హృది స్థితమ్  ॥ ౩౪॥
కుమార ఉవాచ ।
ఇతి శమ్భోర్వచః శ్రుత్వా  గిరిజా హర్షనిర్భరా  ।
సముహ్యదశ్రుపులకా  ప్రాహ  కామారిమీశ్వరీ ॥ ౩౫॥
గిరిజా ఉవాచ ।
దేవ దేవ మహాదేవ శరణాగతవత్సల ।
స్వానన్దరాశివారాశే  కృపారాశే మహేశ్వర ॥ ౩౬॥
శివార్చనవిధానం మే కాలతిథ్యృక్షకే తవ ।
లిఙ్గేఽభిషేకసమ్భారః  ఫలపఞ్చామృతైః  కృతః ॥ ౩౭॥
పుష్పధూపాది దానే చ దీపనైవేద్యకల్పనైః   ।
ధాతుపాత్రే తారతమ్యమర్ఘ్యతామ్బూలకల్పనమ్  ॥ ౩౮॥
తత్ఫలే తారతమ్యం చ వద మే కరుణార్ణవ  ।
సూత ఉవాచ ।
ఇత్యపర్ణావచః  శ్రుత్వా  సమ్పూర్ణహృదయః  శివః ॥ ౩౯॥
ప్రాహ  ప్రమోదభరితః  దృష్ట్వా  తామద్రికన్యకామ్  ।
మహాదేవో మహానన్దః  పరానన్దమహోదధిః  ॥ ౪౦॥

శివలిఙ్గార్చనఫలమ్

ఈశ్వర ఉవాచ ।
అయే సుగిరికన్యకే తవ సరోజరాజాననం
విలోక్య ముదమాదితః ప్రభృతి  పారసారం గతః ।
అనన్తమహిమాస్పదం శివరహస్యరత్నాకరం
సుగోప్యమపి తద్వదే(?) శివగణేషు తుష్టిప్రదమ్   ॥ ౪౧॥
ప్రకాశ్యమిదమేవ  తే మమ హృది ప్రకృష్టం   చిరం
ప్రతుష్టిదమిదం   శివే విహితసర్వధర్మైరపి  ।
నయాగశతకోటిభిర్వివిధదానకోట్యాపి వా
తురఙ్గగజగోద్మైద్విజవరేషు   దత్తైశ్చ  కిమ్ ॥ ౪౨॥
భక్తో మే యది లిఙ్గ తుఙ్గవిహితానఙ్గాఙ్గసఙ్గోజ్ఝితో    
గఙ్గాతుఙ్గతరఙ్గచఞ్చలమనా    గఙ్గతరఙ్గాప్లుతః    ।
భూయాద్భావుకభక్తిభావహృదయో భావో భవేఽప్యధ్రువే
లిఙ్గార్చాసు  నిషక్తముగ్ధహృదయో  వ్యక్తం స ముక్తిం గతః ॥ ౪౩॥
॥ ఇతి శివరహస్యాన్తర్గతే  శివలిఙ్గార్చనఫలం  సమ్పూర్ణమ్  ॥
-॥ శ్రీశివరహస్యమ్  ।మహాదేవాఖ్యః ఏకాదశమాంశః । అధ్యాయః ౧ । ౩౨-౪౩॥
- .. shrIshivarahasyam . mahAdevAkhyaH ekAdashamAMshaH . adhyAyaH 1 . 32-43..

